                  ҰБТ-ҒА ДАЙЫНДАЛУ ЖОЛДАРЫ
    Жазушы Ғабиден Мустафин айтқандай: «Ең ұзақ сөйлемнің де соңынан қойылатын нүктесі  бар» дегендей, қазіргі таңда мұғалімдер мен оқушылар үшін ең шешуші соңғы нүкте- Бірыңғай ұлттық тестілеу көрсеткіші болып отыр. 
    Сондықтан ҰБТ-ға оқушыларды дайындау тиімді әдіс-тәсілдер арқылы  жүйелі түрде жұмыс атқаруда ғана іске асады. 
      Мен өз іс-тәжірибемде тестіге дайындық  интербелсенді әдістер ,  ынтымақтастық  және топтағы бірлескен жұмыстар, сыни тұрғысынан оқыту технологиялары арқылы іске асатынын, сонымен қатар «Өзара қарым-қатынас» әдісінің ерекшелігі де- оқушының өзгелермен араласу барысында ашыла түсетініне  ерекше әсер ететінін байқадым. Интербелсенді әдіспен оқытқан кезде оқушылар мәліметті жақсы қабылдап, пікірталас кезінде айтылған жайттарды жылдам ұғады. Сонымен қатар оқушылар арасында ерекше бәсекелестік тудыра отыра тапсырмаларды орындатса, тақырып бойынша оқушы тестіні өзі құрастырса, бірлесе жұмыс жасаса ғана терең білім қалыптасады.Ал бірлескен оқу үдерісінің сипаттамалары мынадай:
1.Оқу оқушылар ақпаратты игеретін және өздері игерген мәліметті бұған дейін меңгерген білімдерімен байланыстыратын белсенді үдеріс болып отыр.
2.Оқу тапсырмаларды орындау үшін механикалық есте сақтау мен қайталауды емес, құрдастардың белсенді қатысып, ақпараттарды өңдеуі және қорытуын қамтиды.
3. Оқу оқушылардың әңгімелесу кезіндегі әлеуметтік ортасы жағдайында жетіледі.Осындай зияткерлік жаттығу кезінде оқушылар ой-пайымдарының негізін құрап, мәнін ұғады.
4.Оқытудың ынтымақтастық ортасында әлеуметтік және эмоционалдық тұрғыдан да дами түседі, өйткені олар түрлі көзқарастарды тыңдап, өз идеяларын айтуға және қорғауға мәжбүр болады. Осылайша ынтымақтастық оқу жағдайында оқушылар құрбы-құрдастарымен қарым қатынас жасауға, идеяларды ұсынуға, басқа тұжырымдамаларға күмәнмен қарауға және оған белсенді қатысуға мүмкіндік алады. 
    Яғни оқушыларды тестіге дайындаудағы нағыз табыс критерийлері немесе нәтижелі  дайындық 3 кезеңнен  оқыту деп ойлаймын.
    Биология пәні бойынша дайындық 6 сыныптан басталады. Әр тарау бойынша оқулықтағы ешбір тақырыпты қалдырмай оқытылады.
1 кезең: Әр тарау бойынша оқулықпен анықтау, іздеу, түртіп алу,деңгейлі тапсырманы орындау жұмысы.
2 кезең: Пікір- талас, өзара талдау, өзара сұрақ қою және өздері тест даярлайды.
3 кезең: Тарау бойынша тест жұмысын орындау. Осы 3 кезең бойынша оқытуда қолданылатын жұмыс түрлері:
-оқулықпен жұмыс
-сызба кестемен жұмыс
-термин жұмыс
-сәйкестендіру тест
-ашық тест
-жабық тест
-толықтыруды қажет ететін тест. 
      Соңғы 4 жылдағы биология пәні бойынша ҰБТ қорытындысын айтатын болсам:
2010-2011 оқу жылы-76 пайыз /18 оқушы/
2011-2012 оқу жылы-79 пайыз /11 оқушы/
2012-2013 оқу жылы-82 пайыз /12 оқушы/
2013-2014 оқу жылы-100 пайызға /14 оқушы/
   Ал биылғы оқу жылында 10 оқушы биология пәнін таңдап, дайындық оқу жылы басынан жүргізіліп жатыр. 1 тоқсанда 2 рет сынамақ тестілеу өткізілді.
Біріншісі 73 пайыз болса, екіншісінде-76 пайыз көрсетті.
Қорыта келгенде 
Жай мұғалім-хабарлайды,
Жақсы мұғалім-түсіндіреді.
Керемет мұғалім-көрсетеді,
Ұлы мұғалім-шабыттандырады.-дегендей шәкірттерімізді іргелі білімге ғана үйретпей, оны алыс сапарға жетелейтін білімге ерінбей уақытпен санаспай жүйелі түрде үйреткенде ғана жоғары нәтижеге қол жеткізуге болатынын өз тәжірибемде байқадым.
«Ұстаздық ету-уақыт ұту емес, өз бақытын аялау, 
Ал оқушы үшін өзінің уақытын аямау» Ж.Ж.Руссо



